
BARAZA LA WAWAKILISHI – ZANZIBAR 
 

ORODHA YA SHUGHULI ZA LEO 
 

BARAZA LA TISA LA WAWAKILISHI 
 

MKUTANO WA TANO 
 

Kikao cha Kwanza    –   Tarehe  15 Febuari, 2017. 
Kikao Kitaanza Saa 3.00 (Tatu) Asubuhi 

na Dua itasomwa. 
 

 
      

 
I. TAARIFA YA SPIKA: 

 
 

II. HATI ZA KUWASILISHA MEZANI: 
 

Waziri wa Nchi, Ofisi ya Makamu wa Pili wa Rais: 
 

Nakala zote za Gazeti Rasmi la Serikali pamoja na vijalizo vyake kuanzia 
tarehe 3 Disemba, 2016. 

 
 

Waziri wa Nchi, Ofisi ya Makamu wa Pili wa Rais: 
 

Hotuba ya Uwasilishaji wa Mswada wa Sheria ya Kufuta Sheria ya Tume 
ya Uchaguzi Nam. 9 ya 1992 na Kutunga Sheria ya Kuanzisha Afisi ya 
Tume ya Uchaguzi ya Zanzibar, Majukumu, Uwezo na  Mambo  
Yanayohusiana na Hayo.  

Mwenyekiti wa Kamati ya Kusimamia Ofisi za Viongozi Wakuu wa 
Kitaifa: 

 
Hotuba ya Maoni ya Kamati ya Kusimamia Ofisi za Viongozi Wakuu wa 
Kitaifa kuhusu  Mswada wa Sheria ya Kufuta Sheria ya Tume ya Uchaguzi 
Nam. 9 ya 1992 na Kutunga Sheria ya Kuanzisha Afisi ya Tume ya 
Uchaguzi ya Zanzibar, Majukumu, Uwezo na  Mambo  Yanayohusiana na 
Hayo. 

 
 
 

III. MASWALI: 
 
  Ofisi ya  Makamu wa Pili wa Rais: 
 

44. Mhe. Abdalla Maulid Diwani (Jimbo la Jang’ombe): 
Namuuliza Waziri wa Nchi, Ofisi ya Makamu wa Pili wa Rais 

 
Kumekuwa na makundi ya vijana wanaotenda uhalifu 
nyakati za usiku kwa kutishia watu kwa mapanga, kuwaibia 
na kuwabaka hasa katika mitaa ya Kwamtipura, Kilimahewa, 
Daraja bovu na Mtopepo. 

 
Je, ni hatua gani zimechukuliwa kuyadhibiti makundi hayo 
maovu. 

 
 

 

Ofisi ya Rais, Katiba, Sheria, Utumishi wa Umma na Utawala Bora: 
 

1. Mhe. Suleiman Sarahan Said (Jimbo la Chake Chake): 
Namuuliza Waziri wa Nchi Ofisi ya Rais, Katiba, Sheria, 
Utumishi wa Umma na Utawala Bora: 

 
Kwa nia njema,  Rais wa Zanzibar Dk. Ali Moh’d Shein 
ameahidi kupandisha mishahara kwa wafanyakazi wa kima 
cha chini kwa asilimia 100 ili kuwawezesha wananchi wake 
kupata maisha bora. 

 
a) Je, Serikali inakusudia kupandisha mishahara kwa 

asilimia 100 kwa wafanyakazi wa kima cha chini 
pekee au inapandisha kwa wafanyakazi wote wa 
Serikali. 

 
b) Je, ni lini ahadi hiyo itatekelezwa. 

c) Je, upandishaji huo utawahusu pia wafanyakazi wa 
Mashirika ya Umma.  

 
 

Wizara ya Habari, Utalii, Utamaduni na Michezo: 
 

39.  Mhe. Dkt. Mwinyi Haji Makame (Jimbo la Dimani):  
Anamuuliza Waziri wa Habari, Utalii, Utamaduni na Michezo: 

 
Bao la kuonyesha saa na matokeo ya mpira wa miguu kwa 
muda mrefu limekuwa halifanyi kazi katika Uwanja wa Amani 
kinyume na matarajio ya wapenzi wa mpira wa miguu na 
hivyo kuupunguzia hadhi Uwanja wetu wa Amani. 

 
a)  Sababu gani zilizopelekea kutofanya kazi ubao huo 

wa saa na matokeo ya mchezo. 
 

b) Lini Wizara itarejesha tena huduma hizo katika 
Uwanja wa Amani. 

 
c) Kama huduma hiyo imeshindikana,  kwanini Wizara 

hairejeshi utaratibu wa kuonyesha matokeo kwa njia 
ya kawaida (manual) kama ilivyokuwa zamani. 

 
 

Wizara ya Elimu Na Mafunzo ya Amali: 
 
4. Mhe. Jaku Hashim Ayoub (Jimbo la Paje) 

Namuuliza Waziri wa Elimu na Mafunzo ya Amali: 
 

Matokeo ya mtihani wa kidato cha sita yameonesha kuwa 
kiwango cha elimu Zanzibar kimeshuka vibaya sana. 

 
a) Je, ni sababu gani zilizopelekea wanafunzi kufanya 

vibaya katika masomo yao na ni kwanini tatizo hili 
linaendelea kuwa sugu pamoja na ahadi nyingi za 
Serikali. 

 
b) Mitaala inayotumika katika skuli za maandalizi, msingi na 

sekondari za Tanzania Bara na Zanzibar haimo katika 
masuala ya Muungano, Je, kuna uwiano gani kati ya 
mitaala inayotumika katika skuli hizo kwa Tanzania Bara 
na mitaala ya Zanzibar na vipi mitaala hiyo inachangia 
kufeli kwa wanafunzi wetu. 

c) Je, Serikali itawasaidia vipi vijana waliofanya vibaya 
katika mitihani hiyo ili waweze kupata elimu ya kuweza 
kuwasaidia katika maisha yao. 

 
 

Wizara ya Kilimo, Maliasili, Mifugo na Uvuvi: 
 
56. Mhe. Suleiman Makame Ali (Jimbo la Ziwani): 

Namuuliza Waziri wa Kilimo, Maliasili, Mifugo na Uvuvi: 
 

Kilimo ndio uti wa mgongo kwa Taifa letu.  Hata hivyo 
kumekuwa na changamoto mbali mbali katika Kilimo kwenye 
majimbo yetu likiwemo Jimbo la Ziwani ambapo wananchi 
wengi wa jimbo hilo ikiwemo Shehia ya Ndagoni, Wesha na 
Michungwani wamekosa mavuno ya mpunga kwa msimu 
uliopita kutokana na mashamba yao kuingia maji ya chumvi. 

 
Je, Wizara ina mpango gani wa kuwapatia mbegu ya 
mpunga wananchi hao angalau kwa msimu unaofuata wa 
kilimo hicho. 

 
 

Wizara ya Ardhi, Maji, Nishati na Mazingira: 
 

60. Mhe. Asha Abdalla Mussa (Jimbo la Kiwengwa): 
Namuuliza Waziri wa Ardhi, Maji, Nishati na Mazingira: 

 
Serikali kupitia Kampuni ya Ras- el-khaimah imechimba 
kisima na kujenga tangi la maji katika kijiji cha Kipandoni 
kwa lengo la kuwaondoshea wananchi kero kubwa ya maji 
safi na salama. Hata hivyo, lakini jitihada hizo bado 
hazijawanufaisha wananchi wa Kipandoni na Kiwengwa 
kwani wananchi hao wamefikia kununua dumu moja la maji 
kwa bei ya shs 500/-. 

 
a) Je, Wizara haioni kuwa inawazidishia ukali wa maisha 

wananchi hao badala ya kuwapunguzia ukali wa maisha. 
 

b) Je, mradi huu utamalizika lini ili wananchi hao 
waondokane na kadhia hiyo. 

Wizara ya Ujenzi, Mawasiliano na Usafirishaji: 
 
48. Mhe. Ali Khamis Bakar (Jimbo la Tumbe): 

Namuuliza Waziri wa Ujenzi, Mawasiliano na Usafirishaji: 
 

Pamoja na lengo zuri la Serikali la kuwapunguzia wananchi shida 
ya usafiri wa baharini, mara nyingi tumeshuhudia kutokea kwa 
maafa ya kuzama majahazi na watu yakiwemo  maafa yaliyotokea 
maeneo ya Kipumwi Tanga ambapo kuna watu wameripotiwa 
kuzama na jahazi. 

 
Kwa kuwa katika kipindi cha mwezi mtukufu wa Ramadhan 
tumeshuhudia meli yetu ya MV. Maendeleo ikifanya safari ya 
kwenda Tanga na Pemba kwa majaribio. 

 
a) Je, ni sababu zipi zilizopelekea meli hii isiendelee na safari zake 

(Pemba – Tanga) na kuwaondolea wananchi shida zao. 
 

b) Je, Serikali ilipata hasara gani mpaka kuamua kusitisha safari 
hizo kwa kuzingatia taarifa kuwa meli hiyo itaanza na abiria 300 
na mara ya pili abiria 500 pamoja na mizigo. 

 
c) Je, hatuoni kutokuwepo safari hizo kunarudisha watu watumie 

usafiri usio wa uhakika. 
 
 
 
  Wizara ya Afya: 
 

109. Mhe. Shehe Hamad Mattar (Jimbo la Mgogoni): 
Anamuuliza Waziri wa Afya: 

 
Kwa kuwa Serikali ya Mapinduzi ya Zanzibar inayoongozwa 
na Dkt. Ali Mohammed Shein imepania kwa makusudi 
kuwapatia huduma za afya wananchi wake bila ya malipo 
kwa kuwasogezea huduma hizo karibu na wanakoishi. Na 
kwa kuwa Serikali ya Mapinduzi ya Zanzibar ikishirikiana na 
Serikali ya Jamhuri ya Muungano wa Tanzania kupitia 
mkopo wa Benki ya Dunia ambao ni dhima ya jasho la 
Wananchi wa Tanzania, ilitumia Tshs. 350 Milioni kujenga 
kituo kikubwa hapo Mzambarautakao. 

 
a) Je, Mheshimiwa Waziri umeshawahi kutembelea kituo 

cha Afya cha Mzambarautakao na kuona kilivyoathirika 
katika kipindi hicho kifupi mara baada ya kukabidhiwa. 

b) Je, ni sababu zipi za msingi zilizopelekea kuathirika kwa 
majengo hayo ambayo kwa macho yana haiba nzuri. 

 
c) Je, utakubaliana na mimi kwa wazo la kuondoa miti 

mikubwa ya jamii ya miembe na mikeshia ambayo ni 
hatarishi kwa majengo na wananchi wote ambao 
wanafika hapo kupata huduma. 

 
 

IV. HOJA ZA SERIKALI: 
 

Waziri wa Nchi, Ofisi ya Makamu wa Pili wa Rais: 
 

  
Mswada wa Sheria ya Kufuta Sheria ya Tume ya Uchaguzi Nam. 9 ya 
1992 na Kutunga Sheria ya Kuanzisha Afisi ya Tume ya Uchaguzi ya 
Zanzibar, Majukumu, Uwezo na  Mambo  Yanayohusiana na Hayo  –    
Kusomwa kwa Mara ya Pili. 

 
 
 
 
 

Zanzibar,                   (Raya Issa Msellem) 
15 Febuari, 2017.                  KATIBU WA BARAZA. 


